
Hetta er 12. tilmælið hjá SSP-ráðgevingini til virkisætlan hjá 

samskipanarbólkinum og leiðslubólkinum at taka støðu til. 

Tilmælið byggir á royndirnar og tørvin á fyribyrging, ið kemur fram í dagliga arbeiðinum. 

Somuleiðis verður støði tikið í granskingargrundaðari vitan um, hvat riggar, tá ið talan er um 

fyribyrging. Umframt at byrgja fyri óynsktum hendingum, er neyðugt grundleggjandi at 

seta sær fyri at styrkja mótstøðuførið og lívsførleikarnar hjá børnum og ungum.  

  

    

 SSP-samstarvið luttók á ráðstevnuni hjá SSP Samrådet 19. – 21. mars 2024  

 

https://www.ssp-samraadet.dk/

Stevnumið  

Foreldrini eru tann ómissandi samstarvsfelagin hjá 

okkum, ið eiga sín leiklut at skipa trygg og mennandi 

kor fyri uppalingini av børnum og ungum í Føroyum. 

Gransking í okkara grannalondum staðfestir, at børn 

og ung trívast betur, tá foreldrini hava ein virknan 

leiklut í felagsskapinum og fylgja við, hvat børn teirra 

fáast við og taka neyðug prát við tey um mørk, 

talgilda heimin og týdningin av góðum 

felagsskapum.  

Eisini eru foreldur ein týðandi verndarfaktorur, tá 

arbeitt verður við at útseta byrjanaraldurin fyri 

nikotinnýtslu og rúsdrekka. Eisini her hava foreldur 

stóra ávirkan. Gransking vísur nevnliga eisini, at 

børn drekka og roykja/snúsa minni, um foreldur eru 

greið um sín hugburð til rúsdrekka og nikotinnýtslu. 

Tí er tað gleðiligt at síggja, hvussu væl bæði skúlin og 

foreldrini taka ímóti tilboðnum við tí virkna 

foreldrafundinum ”Knýta bond og skíggjanýtsla” frá 

skúlabyrjan.  

 

 

  



3 
 

Børn og ung ferðast alt meiri á netinum, og nýtslan av sosialum 

miðlum er alsamt vaksandi. Stóra politimálið í fjør um lokking og 

tilburðir við ólógligari myndadeiling hevur víst okkum hvussu 

umráðandi tað er at fylgja væl við og at vera dagførd viðvíkjandi 

atferð og miðlum hjá børnum og ungum. Eisini er neyðugt at gerast 

tilvitað um, hvussu lógarbrot og lokking fara fram á fleiri netsíðum 

og sosialum miðlum ið oftast er málrættað børn og ung. Vit halda 

tað vera átrokandi at viðgera talgilda lívið í fólkaskúlanum og í 

almenna rúminum, við tað at tað broytist alla tíðina. 

Ráðgevingin hevur í samstarvi við Nám havt frálæru, har tey seks 

heftini, “At ferðast á netinum”, vórðu brúkt. Átakið “Tryggari 

internetdagur” hevur verið raðfest. Tað er ætlað næmingum á hádeild. Eisini er heimasíða 

gjørd til endamálið: www.tid.fo.    

 

 

Í Føroyum eru yvir 5000 børn undir skúlaaldur, og 

flestøll ganga á stovni. Virkisøkið hjá SSP er frá 0-17 ár, 

og hóast fyribyrgjandi arbeiði oftast sæst innan 

skúlavirksemi, eru eisini átøk og amboð til foreldur at 

børnum undir skúlaaldur.  

Tað krevur tøk og hugburðsbroyting í kommunala 

geiranum at geva fyribyrging ans og at síggja, at 

barnagarðar, vøggustovur, dagrøkt, frítíðarskúlar og 

ungdómshús eisini eru týðandi partur í fyribyrgjandi 

arbeiðinum.  

SSP hevur ítøkilig fyribyrgjandi amboð til at taka, ið 

kunnu brúkast bæði á dagstovnum og skúlum. Eitt av 

teimum er “TÍTT” - eitt amboð at fáa eyga á børn og ung í viðkvæmari støðu og sum bindur 

saman fakliga arbeiðið tvørtur um geirar.  

http://www.tid.fo/

Við støði í gransking í kriminalitetsfyribyrging vita vit, at neyðugt er við gransking og 

hagtølum, so vit ikki arbeiða í blindum. Hetta sæst eisini aftur í íslendska frymlinum, ið 

barnaverkætlanin hjá Barna- og útbúgvingarmálaráðnum byggir á. Eisini byggir Íslendski 

frymilin á verndarfaktorar og at styrkja hesar.  

Trivnaður, góður felagsskapur, gott tilknýti til foreldur/umsorganarpersónar og at útseta 

byrjanaraldurin fyri nikotin- og rúsdrekkanýtslu eru neyðug mál at slóða fyri.  

Trivnaðarkanning verður gjørd árliga. Hetta er týdningarmikil vitan, men eisini er tørvur á 

árligari gransking og vitanardeilan, um hvussu stendur til við verndarfaktorum, rúsnýtslu fyri 

at tað skal bera til at meta um, hvørjum átøkum tørvur er á. Vit skula vita heldur enn at gita.  

Tann góði boðskapurin er, at tað ber til at seta skipanir í verk, ið, sum frá líður, eiga at gera 

mun. Men hvussu tryggja vit okkum, at børn og ung koma væl undan í Føroyum? Hetta gerst 

bara, um fyribyrgjandi arbeiðið fær dygga undirtøku frá starvsfólkum á økinum, og at 

politikarar síggja dygdina í at fremja felags atgerðir við støði í gransking og skipaðum 

mannagongdum.  

Tí er tað gleðiligt, at SSP eisini hevur verið við í arbeiðsbólki í sambandi við 

barnaverkætlanina. Vit eru vónrík og vænta at fyribyrgingararbeiðið fær enn hægri raðfesting, 

tí vit hava ikki ráð at lata vera. Við dáta og góðum samstarvi røkka vit langt.  

 

Uppskotið tekur støði  

í fyribyrgingarmyndlinum –  

uppbyggjandi stigi,  

fyribyrgjandi stigi og  

kriminalitetsfyribyrging.   

Fyribyrgingarmyndil 

Uppskot til Mál og Mið í SSP 

  

Tilboðini hjá SSP eru skipað við hesum ítøkiligum átøkum, og vit mæla til, at hildið verður 

fram við teimum. 

• Byrjanarsamrøðan og TÍTT - ætlað dagstovnaøkinum og upp til miðdeild í fólkaskúlanum.  

• 1-1-2 dagur - ætlað børnum í forskúlaaldri. Fakligur frálærudagur, har børnini har børnini 

læra um ferðslu, eldsbruna, bjarging og um at ringja 1-1-2. 

• Knýta bond og skíggjanýtsla til byrjanardeild. Ætlað foreldrum við denti á uppbyggja 

foreldranetverk, felags avtalur fyri flokkin og spælibólkar. Verkstova + foreldrafundur. 

• Góðir miðlavanar til miðdeild. Ætlað bæði næmingum og foreldrum við denti á 

foreldranetverk, felags avtalur og trygd á netinum. Verkstova + foreldrafundur. 

 

Ung og lívið til hádeild:  

• “Øll hini sleppa” - ætlað næmingum og foreldrum, um tannáringalívið, útseta 

byrjanaraldur fyri nikotinnýtslu og rúsdrekka. Dentur á sosiala peiling, styrkja 

foreldranetverkverk og felags avtalur fyri flokkin. Verkstova + foreldrafundur.  

• Ung og lívið-tiltakið fyri næmingum í 7-8 flokki. Dentur er á at styrkja felagsskapin, 

lívsmeistran og standa ímóti bólkatrýsti. Evnisdagur við fyrilestrum, bólkaarbeiði og 

samansjóðing.  

 

Onnur átøk:  

• Kveikingardagur - SSP-ráðstevna málrættað serliga fakfólki sum arbeiða við børnum og 

ungum tvørtur um geirar, umframt onnur áhugað.  

• Tryggari Internetdagur - ætlað hádeild við denti á trygd á netinum. Er skipað við 

evnisdegi, verkætlan og kapping. Árligt evni verður ásett, grundað á rák og tørv.  

• Ad Hoc fyrilestrar til skúlar, stovnar, felagsskapir og onnur. 

• Førleikamenning og skeiðsvirksemi - ætlað samstarvpørtum innan SSP-samstarvið. 

Skeiðsvirksemi verður lagt eftir tørvi og leggur seg eftir frálæru í SSP-tilfari, innlit í SSP-

arbeiði og fyribyrging.   

• Íkast til verkætlanir, hoyringar og aðrar viðkomandi pallar. 

• Samstarv við viðkomandi myndugleikar, stovnar og feløg. 

Politiið bjóðar hesa undirvísing:  

• Ferðsla (1. flokkar)  

• Etikkur á netinum (6. flokkar)  

• Harðskapur og revsiváttan (9. flokkar)  

Barnaverndartænastur (BVT) bjóða hesa undirvísing:  

• Fráboðanarskylda - til fakfólk  

• Sára og Aleks - undirvísingartilfar um arbeiðið hjá BVT 

Fyribyrging, ið er serstøk og kriminalitetsfyribyrgjandi, er skipað ítøkiliga við átøkunum:  

• SSP-økisfundir   

• Netverks- og samstarvsfundir  

• Eyðmerkja rák og atferð millum børn og ung, sum elva til stúran 

• Skipa ítøkilig átøk  

• Handfaring av ósemjum 

• Uppbyggja ítøkilig foreldranetverk  

• Støðutakan til rús og rúsfrí átøk, eitt nú til endaveitslur. Rúspolitikk í sambandi við átøk 

og á stovnum, har børn og ung koma.  

SSP-ráðgevingin mælir til raðfesting av hesum átøkum:  

Lagt verður upp til  

at halda áfram  

við teimum átøkum  

og arbeiðshættum,  

ið eru roynd seinastu 

árini,  

umframt tey, ið vit fegin 

vilja sleppa at raðfesta. 

 

 

 

10. mai 2024  

SSP-ráðgevingin  

 

  

 

 

 

  

 


